
Akronimu

CDD         	 Community Driven Development
DNIE		 Diresaun Nasionál Infraestrutura Edukativa
EIP  	      	 Ekipa Implementasaun Programa
EJS  		 Ekipa Jestaun Suku 
EOM         	Ekipa Operasaun no Manutensaun
FDCH       	 Fundus Dezenvolvementu Capital Humano
FS            	 Fasilitador Suku
HANDS	 Halimar Aprende no Deskobre Susesu 
IT		  Informasaun Teknolojia
JIS           	 Jéneru no Inkluzaun Sosial
KPA          	Komisaun Planeamentu no Akontabilidade
KKT		  Komite Kordenasaun Téknika
MAE         	 Ministériu Administrasaun Estatál 
MEJD	 Ministériu Edukasaun Juventude no Desportu
MIS          	 Management Information System (Sistema Jestaun 
                	 Informasaun)
PNDS       	 Programa Nasionál Dezenvolvimentu Suku
PNDS-SP 	 Programa Apoiu PNDS / PNDS - Support Programme
PTK           Padraun Tekniku Konstrusaun 

Sumariu Ezekutivu
Relatóriu ida ne’e hanesan relatóriu 20 trimestre ne’ebé kobre implementasaun atividades PNDS 
husi fulan Abril too Juñu 2019. Relatóriu Programa Nasionál Dezenvolvimentu Suku (PNDS) halo 
hodi submete ba iha Ministériu Administrasaun Estatál hodi aktualiza rezultadu ne’ebé mak atinji 
durante 20 trimestre tuir Planu Asaun Anual 2019. Rezultadu implementasaun PNDS xave sira mak 
hanesan:
Progresu Ezekusaun Orsamentu PNDS  

Ba tinan 2019 Governu Timor Leste liu husi Ministériu Administrasaun Estatál aloka Orsamentu 
Jeral Estadu (OJE) ba PNDS liu husi kategoria 3 (tolu) hanesan rubrika bens de serbisus, 
Transferensia Públiku no Kapital Menor hamutuk $9,972,706.00 no gastu atinji ona 4,602,254.24 
(46%). Bele haree esplikasaun detalle hanesan iha tabela tuir mai :

Tabela 1. Gastus Orsamentu PNDS tuir Kategoria 20 Trimestre 2019

Fontes Informsaun husi Finansa MAE.

Progresu Gastus Subsídiu Operasionál no Infraestrutura Suku

Progresu gastus subsídiu operasionál no infraestrutura Suku durante 20 mak hanesan tuir mai:

Subsídiu Infraestrutura Suku 201

Subsídiu Infraestrutura Suku 452

 

Faze Transfer Osan Restu 
Tinan Kotuk Total Orsamentu Gastu Balansu %

Faze I 490,250.00$     538,347.70$     1,028,597.70$  -$     1,028,597.70$  0%
Faze II 326,237.50$     326,237.50$     652,475.00$     -$     652,475.00$     0%
Faze III 974,707.50$     1,044,775.00$  2,019,482.50$  -$     2,019,482.50$  0%
Total 1,791,195.00$  1,909,360.20$  3,700,555.20$  -$     3,700,555.20$  0%

Subsídiu Operasional Suku 

Progresu Implementasaun
•	 Total lista projetu Faze III Siklu 2 iha tinan 2019

•	 Rehabilitasaun no Konstrusaun Edifisiu Eskola Bazika Filial 9 iha Munisípiu 7 ;
•	 Implementasaun Fatin Halimar Faze II ba iha Pre- Eskolar 70.

Treinamentu
Ekipa PNDS nivel Nasionál no Munisípiu hala’o reflesaun trenamentu kona-ba mudansa Polítika no 
manual implementasaun programa iha area Tékniku, Finansas no Sosiál. Total partisipante ema 130.

Partisipa iha atividade JIS nian hanesan Radio Talk Show, treinamentu no enkontru hamutuk ko-
na-ba planu asaun anuál Ema ho Defisiénsia (EHD) inklui fahe mós livru JIS nian hamutuk livru 538 
ba funsionáriu PNDS nivel Munisípiu no Nasionál.

Hahú períodu fulan Abril – Juñu 2019 PREB foka ba atividade prinsipal 2 hanesan;
kontinua implementasaun atividade pilotu iha Suku 3 (Vaviquinia, Lalawa & Laubuno) no hahú 
planeia hodi halo preparasaun assesmentu viabilidade ekonomia PNDS Faze III Siklu 2 ba prioridade 
Suku ne’ebé iha ligasaun ho atividade sosíu ekonómika PREB nomós preparasaun assesmentu 
viabilidade ba prioridade PNDS Faze III Siklu 2 ne’ebé iha ligasaun ho atividade sosíu ekonómika 
PREB ho total prioridade 19 iha Munisípiu 7.

Progresu Igualidade Jéneru no Inklusaun Sosiál (JIS)

Progresu Implementasaun Programa Retornu Ekonómika 

1. Introdusaun

Planu Estratejiku Dezenvolvimentu Nasionál (2011-2030) identifika prioridade Dezenvolvimentu 
sosiál no ekonómiku nian. Atu atinji metas ida ne’e Governu Timor- Leste defini Programa Nasionál 
Dezenvolvimentu Suku (PNDS) sai hanesan mekanismu Nasionál hodi bele aselera Dezenvolvimentiu 
iha territoriu Timor-Leste tomak.

Governu Timor-Leste iha tinan 2019, liu husi Ministériu Administrasaun Estatál aloka orsamentu 
Jeral Estadu (OJE) 2019 ba PNDS liu husi rubrika bens serbisus, transferensia públiku no capital 
menor ho montante hamutuk $9,972,706.00 no gastu atinji ona 4,602,254.24 (46%). Bele haree 
esplikasaun detalle hanesan iha tabela tuir mai:

Tabela 2. Gastus Orsamentu PNDS Tuir Kategoria 20 Trimestre 2019

Fontes Informsaun husi Finansa. 

2. Rezultadu Implementasaun PNDS 20 Trimestre 2019
PNDS iha rezultadu prinsipál 5 (haree anexu 2) ne’ebé mak presija atinji liu husi atividade sira ne’ebé 
mak defini husi programa. Tuir mai esplikasaun detalle kona-ba rezultadu implementsaun husi fulan 
Janeiru - Marsu 2019, tuir Planu Asaun Anual PNDS 2019.

2.1 Hametin PNDS nia Sistema, Prosesu no Prosedimentu

Atividade 1.1: Alokasaun Subsídiu ba Suku

Iha tinan 2019, PNDS hetan alokasaun ba subsídiu Suku ho montante hamutuk $9,566,590.00. Husi 
alokasaun orsamentu ne’e, Suku 452 mak hetan subsídiu operasional ho montante $1,791,195.00 
no Subsídiu Infraestrutura ba Suku 201 ho montante $7,328,311.00 hodi implementa tuir prioridade 
sira ne’ebé mak defini ona husi Suku. Progresu gastus subsídiu operasional no infraestrutura Suku 
seidauk iha. Detalle informasaun iha kraik:

Subsídiu Infraestrutura:

Subsídiu Operasional:

Atividade 1.2: Treinamentu
Sekretariadu PNDS hetan orsamentu ba treinamentu iha tinan 2019 husi Governu Timor-Leste 
(FDCH) no Governu Australia (GoA). Orsamentu husi FDCH alokadu ba treinamentu sei ezekuta iha 
inísiu fulan Jullu 2019 (PNDS sei inklui iha relatóriu detalle iha 30 trimester 2019).

Iha fulan Abril to’o Juñu 2019, ekipa treinamentu – Rekursu Umanu PNDS implementa atividade 
treinamentu ne’ebé finansia husi Governu Australia (GoA) ba funsionariu PNDS nivel Nasionál no 
Munisípiu kona-ba atualizasaun polítika no manual matadalan PNDS iha area tékniku, finansa no 
sosiál molok implementa faze III siklu 2 iha tinan 2019. Iha treinamentu ne’e, ekipa treinamentu PNDS 
mós hala’o teste (pre no post-test) ba funsionariu hotu ho objetivu mak atu sukat partisipante sira 
nia kompriensaun kona-ba Menu Indikativu PNDS iha 2019 no Utiliasaun Formatu PNDS tuir siklu 
implementasaun PNDS 12. Total partisipante ne’ebé partisipa iha treinamentu ne’e mak hamutuk 
ema 130.

Funsionárius PNDS, FST, Assesor PNDS-SP Partisipa iha Treinamentu Reflesaun iha ST-PNDS Nasionál.

Sekretariadu Tékniku PNDS Realiza Treinamentu Reflesaun Nivel Munisípiu ba Fasilitador Postu Administrativu.

Atividade 1.3: Rejistu no Rezolve Keixa
Durante periode ida ne’e Ekipa Jestaun Keixa iha Sekretariadu PNDS Nasionál seidauk simu keixa 
foun husi komunidade. Ekipa Jestaun Keixa serbisu hamutuk hodi kontinua halo monitorizasaun no 
haree kona-ba sistema rejistu keixa ne’ebé mak estabelese ona.

Sistema Jestaun Informasaun (MIS) no Informasaun Teknolojia 
(IT) PNDS
Sistema Jestaun Informasaun (MIS) PNDS
PNDS liu husi Kontabilista, Enjeñeru no ofisiál MIS iha munisípiu 12 no RAEOA hamutuk ema 
nain 40 mak hatama dadus iha sistema jestaun informasaun kona-ba progresu fíziku, finansa no 
partisipasaun komunidade husi atividade PNDS. PNDS Nasionál halo atualizasaun kona-ba sistema 
utilizasaun dadus no haree kona-ba rezultadu hodi produs relatóriu.

Informasaun Teknolojia (IT) PNDS

Ekipa Informasaun Teknolojia (IT) PNDS halo Aprezenta Estimasaun Orsamentu Migrasaun 
Infraestrutura IT PNDS ba iha TIC TIMOR I.P ne’ebé hala’o iha sekretariadu Tékniku PNDS. Objetivu 
husi enkontru ne’e maka koalia kona-ba planu Migrasaun Liña Internet no Intranet PNDS nian ba 
iha liña Governu ne’ebé maneja husi TIC TIMOR nomós elemina kustu ne’ebé durante selu husi 
Governu Australia (GoA) ba Internet & Intranet inklui redus kustu selu internet no intranet hodi 
garante seguransa ba dadus hotu PNDS nia iha futuru. Entretantu rezultadu husi enkontru ne’e, 
ekipa IT-PNDS sei halo konfigurasaun oin tolu (3) ne’ebé mak sei realiza iha tinan ne’e too tinan 
2020. Primeira parte ba konfigurasaun hahú husi Sekretariadu Tékniku PNDS. Segundu, PNDS 
Munisípiu ne’ebé hamutuk ho edifísiu Administrasaun Munisípiu sei konekta ba rede TIC TIMOR 
ne’ebé estabelese ona iha Munisípiu Administrasaun no PNDS Munisípiu. Terseira parte PNDS 
RAEOA, ne’ebé rede Fibra Ótica TIC TIMOR ba iha RAEOA sei estabelese iha 2020.

Diretur Interinu PNDS Nasionál, Chefe Unidade Finansas, Chefe Dep. Implementasaun, Chefe Dep. Monitorizasaun 
no Avaliasaun, Chefe Dep. Logistik Hamutuk ho Ekipa IT Hotu PNDS nian.

2.2 Hasa’e Partisipasaun no Kapasitasaun Komunidade sira

Atividade 2.1: Kapasitasaun ba Ekipa Jestaun Suku no Komunidade
Durante fulan Abril - Juñu 2019 fasilitador PNDS fo treinamentu ba membru Ekipa Jestaun Suku no 
komunidade iha Faze III Siklu 2. Treinamentu ne’e hala’o atu aumenta kapasidade EJS ninia iha 
area Planeamentu, Kapasitasaun Feto, Jestaun Finaseira, Konstrusaun Projetu, Monitorizasaun, 
Operasaun no Manutensaun. Treinamentu ne’e hetan partisipa husi EJS hamutuk ema 1,020 ( Feto 
= 433, Mane = 587) no Komunidade hamutuk ema 2,035 (Feto = 844, Mane = 1,191).

EJS Suku Abane, Postu Administrativu Passabe - RAEOA Hala’o Treinamentu Ne’ebé Fasilita husi Ekipa PNDS 
RAEOA.

2.2: Partisipasaun Feto iha Atividade PNDS

Sosializasaun Implementasaun Faze III Siklu 2 iha Postu Administrativu Maubessi, Munisípiu Ainaro.

Partisipasaun komunidade hamutuk ema nain 2,279 ne’ebé mak partisipa iha atividade PNDS iha 
nivel Suku, liu-liu atividade sosializasaun ba Suku. Husi total partisipante ne’e, ema hamutuk 627 
mak feto ka 28%.

2.3 Infra-estrutura ho Kualidade Di’ak Hari’i no Mantein Ona Husi Komunidade 

3.1:  Kualidade Tékniku Projeitu PNDS
PNDS Nasionál simu ona lista prioridade projetu husi Munisípiu 12 no RAEOA. Ekipa Tékniku PNDS 
mós halo ona re-verifikasaun ba lista prioridade hamutuk 406. Rezultadu husi re-verifikasaun ne’e 
projetu 300 mak prienxe rekejitus no tuir matadalan PNDS ne’ebé posibilidade sei implementa iha 
Faze III Siklu 2 ba Suku 202.
3.2:  Dezenu, Survey no POI
PNDS halo akompañamentu no fasilita EJS no Komunidade kompleta atividade mak hanesan halo 
dezeñu, planu orsamentu implementasaun (POI) no survey fatin projetu ba iha Faze III Siklu 2. Husi 
atividades ne’e mak deskobre situasaun iha terenu nomós defini total projeitu iha Suku 202 iha 
Munisípiu 12 no RAEOA.

Survey Be’e Mos iha Suku Builale, Postu Adminitrativo Osso, Munisipu Viqueque.

2.4 Hametin Kordenasun no Komunikasaun

Atividade 4.1: 
•	  Audensia PNDS ho Primeiru Ministru 

PNDS hamutuk ho ekipa ne’ebé lidera husi Sra. Dulce Guterres Junior halo audensia ho Sua. 
Exelênsia Primeiru Ministru, Sr. Taur Matan Ruak iha Palacio do Governo Dili. Enkontru prinsipal husi 
audensia ho Primeiru Ministru mak hodi informa progresu implementasaun Programa PNDS hahú 
husi 2013 too 2019, tantu orsamentu ne’ebé aloka ba PNDS no projetu ne’ebé mak implementa ona 
iha Suku hotu iha territóriu Timor laran tomak, inklui kooperasaun serbisu ho parseiru sira.

Alokasaun orsamentu ba PNDS iha tinan 2019, Governu aloka U$ 9.7 millaun, agora dadaun PNDS 
ejekuta ona 43% husi orsamentu ne’ebe aloka ba PNDS, orsamentu sira ne’e Ministeriu Finansa 
halo transferensia direita ba iha konta bankaria Suku. Rezultadu husi enkontru ne’e:
•	 Governu sei aloka orsamentu ba PNDS iha tinan tuir mai;
•	 Hadi’a matadalan implementasaun programa;
•	 Prepara-an ho di’ak hodi implementasaun PNDS iha Suku hotu no koperasaun ho instituisaun 

seluk hanesan PNTL kona-ba Uma OPS, MEJD kona-ba Eskola no Fatin Halimar inklui projetu 
seluk.

Estrutura PNDS Halo Enkontru Hamutuk ho Primeiru Ministru iha Palacio do Governo.

•	  PNDS ho Komisaun C

Vice-Ministru Administrasaun Estatál Sr. Abilio Jose Caetano, akompaña husi Diretora Nasionál 
Programa Nasionál Dezenvolvimento Suku, Sra. Dulce Junior Guterres halo audensia ho Komisaun 
C asuntu Ekonomia no Finansas ne’ebé kompostu husi Prezidente Komisaun C no membru deputadu 
husi komisaun C inklui mos ho Vice-Prezidente Ezersisiu iha salaun Konferensia Parlamentu 
Nasionál, Dili. 

Objetivu husi audensia ne’e koalia kona-ba orsamentu ne’ebé aloka ba Munisípiu sira hotu ne’ebé 
iha territóriu Timor laran tomak hahú husi prosesu elaborasaun no ezekusaun too relatóriu orsamentu 
ba implementasaun projetus PNDS ne’ebé hala’o iha Munisípiu 12 inklui RAEOA. Sobre alokasaun 
orsamentu ba Programa Nasionál Dezenvolvimentu Suku iha tinan 2019, PNDS propoin orsamentu 
ba Suku hotu iha teritoriu Timor-Leste maibe tanba limitasaun orsamentu mak Sekretariadu Tékniku 
so bele aloka deit ba 202 Suku iha tinan 2019 ne’ebé implementasaun iha Faze 3 Siklu 2.

MAE-PNDS Halo Enkontru Hamutuk ho Komisaun C, Asuntu Ekonomia no Finansas iha Salaun Konferensia Parlamentu 
Nasionál, Dili.

•	 Enkontru PNDS ho MEJD

Ministra Edukasaun, Juventude no Desportu Administrasaun no Ministru Administrasaun Estatál Asina Akordu (MoU) 
kona-ba Kontrusaun no Rehabilitasaun Edifisiu Eskola Bazika Filial Sia (9) iha Munisípiu Hitu (7).

Ministériu Administrasaun Estatál no Ministériu Edukasaun, Juventude no Desportu halo akordu 
(MoU) molok hahú realiza kontrusaun no rehabilitasaun eskola sia (9) iha Munisípiu hitu (7). Akordu 
ba konstrusaun no rehabilitasaun eskola sia ne’e asina husi S.E. Vice- Ministru Administrasaun 
Estatál Sr. Abilio Jose Caetano ho S.E. Ministra Edukasaun, Juventude no Desportu Sra. Dulce 
de Jesus Soares. Objetivu prinsipal husi asina akordu ho Ministériu Administrasaun Estatál liu husi 
Programa Nasionál Dezenvolvimentu Suku (PNDS) atu halo konstrusaun no rehabilitasaun ba 
eskola 9 iha Munisípiu 7 ho nia montante orsamentu U$ 600.000.00 liu husi kategória transferensia 
publiku, kada eskola sei uza osan por volta de 50 ate 60 mil ne’eb’e mak sei halo konstrusaun ba 
sala de aula foun no iha balun rehabilita deit tanba hetan estragu husi dezastre naturais ne’ebé mak 
akontese iha tinan 2017. 

Hodi utiliza sistema no prosedimentu PNDS nian. Programa Nasionál Dezenvolvimentu Suku 
(PNDS) nia lalaok implementasaun ne’ebé ita hotu hatene katak sei fo fiar ba komunidade tomak 
mak halo jestaun hodi implementa projetu infraestrutura ho eskala ki’ik. Espera ho akordu MoU 
ne’ebe Ministériu Edukasaun, Juventude no Desportu halo ho Ministériu Administrasaun Estatál 
liu husi PNDS bele hetan esperensia ne’ebé di’ak liutan hodi melhora atendementu hodi responde 
nesesidade komunidade nian iha baze.

Atividade Sosializasaun Nivel Nasional no Munisípiu Inklui Enkontru Kordenasaun Nasionál ba Implementasaun 
Rehabilitasaun no Konstrusaun ba Ensinu Baziku Sia (9).                       

PNDS ho DNIE-MEJD realiza atividade sosializasaun nivel Nasionál no Munisípiu inklui enkontru 
kordenasaun Nasionál ba Implementasaun Rehabilitasaun no Konstrusaun ba Ensinu Baziku sia 
(9) ne’ebé sei Implementa ho Sistema PNDS. Enkontru ne’e nudar pasu importante ida atu bele 
fahe informasaun ba malu kona-ba prosesu tomak, atu nune’e Ministériu Edukasaun, Juventude no 
Desportu liu husi DNIE no PNDS bele hatene kna’ar ne’ebé hatur ona iha akordo laran. 

Objetivu husi atividade hirak ne’e hodi bele fahe informasaun ba malu kona-ba lalaok mata dalan 
implementasaun liliu prosesu planeamentu, aprovijionamentu, atu nune’e komunidade bele jere 
osan Suku nia ho di’ak. Ho esperansa katak Ekipa PNDS, DNIE no Edukasaun Munisípal bele aslera 
projetu eskola 9 (sia) ne’e ho lalais nune’e estudante sira bele uja hodi halo prosesu aprendijagem 
ho di’ak. soromutu ne’e partisipa husi Diretor Jeral Polítika Planeamentu no Parseria, Diretor DNIE, 
Diretora Nasionál PNDS, Diretor Munisípiu 12 no RAEOA, Chefe Unidade 2 no Chefe Departamentu 

•	 Enkontru PNDS ho DNIE-MEJD

Asina Akordu entre MAE-PNDS & BNCTL.

Sekretariadu Tékniku PNDS renova akordu parseria ho Banku Nasionál Comersiu de Timor-Leste 
( BNCTL), akordu ne’e halo hodi bele fasilita prosesu tranferensia orsamentu implementasaun PNDS 
ba iha Konta Bankaria Suku. 

Objetivu husi renovasaun akordu parseria ne’e mak atu fasilita transferensia orsamentu 
implementasaun PNDS ba iha konta bankaria Suku nian hodi hafasil komunidade sira atu halo 
levantamentu orsamentu Suku ne’ebé transfere husi Governu ba implementasaun programa PNDS. 
Prezidente Konselhu Administrasaun BNCTL garante katak BNCTL sei kontinua presta serbisu 
hirak ne’e hodi fasilita komunidade sira asesu ba sira nia orsamentu ne’ebé tranfere ba iha konta 
Suku hodi halo dezenvolvimentu iha sira nia Suku hadi’a atendementu ne’ebé di’ak liu no fasil ba 
komunidade sira iha futuru.

•	 Asina Akordu entre MAE-PNDS & BNCTL

Atividade 4.2: 

•	  Enkontru Koordenasaun Internal
Sekretariadu Tékniku Programa Nasional Dezenvolvimentu Suku (PNDS) realiza enkontru 
koordenasaun Nasionál iha fulan Juñu iha Postu Administrativu Atauru, Munisípiu Dili. 

Objetivu husi enkontru koordenasaun ne’e mak atu bele kordena di’ak liu tan serbisu hotu ne’ebé 
ligadu ho implementasaun rutina programa PNDS nian liu-liu foka ba implementasaun Faze III Siklu 
2 ne’ebé sei implementa iha Suku 202 iha territoriu Timor Laran tomak. Alende diskute kona-ba 
planu global PNDS nian, iha enkontru ne’e mós diskute kona-ba planu global atividade adisional rua 
(2) seluk ne’ebé Ministériu Administrasaun Estatál ho Ministériu Edukasaun halo ona akordu hodi 
implementa eskola sia (9) inklui Fatin Halimar hamutuk 72 ne’ebé sei implementa iha Suku hirak 
ne’ebé partense iha implementasaun Faze I no II.

Enkontru Koordenasaun PNDS ho PNDS-SP iha Suku Beloi Postu Administrativu Atauru Munisípiu Dili.

PNDS Munisípiu realiza enkontru ho fornesedor no kompañia kona-ba prosesu aprovizionamentu 
fornese material fabrikadu. Enkontru ho fornesedor nudar meus atu bele hatene no alista fornesedor 
no kompañia lokal iha Munisípiu 12 no RAEOA ne’ebé tuir konkursu aprovizionamentu fornese 
material fabrikadu ba implementasaun PNDS Faze III Siklu 2. 

Haktuir matadalan PNDS fornesedor sira sei iha akordu ho Ekipa Jestaun Suku atu bele responsabiliza 
material fabrikadu to’o iha fatin projetu. Iha oportunidade ne’e ekipa PNDS husu ba fornesedor no 
kompañia lokal sira iha Munisípiu ne’ebe sei hetan oportunidade hodi fornese material fabrikadu 
no material lokal atu bele koopera d’iak ho Ekipa Jestaun Suku sira mesmu orsamentu uituan 
maibe importante atu bele hetan fiar nafatin husi Ekipa Jestaun Suku sira hodi fo oportunidade ba 
kompañia sira hodi distribui material no importante liu mak kompañia sira bele kontribui mós ba 
Dezenvolvimentu iha Suku.

•	  PNDS Munisípiu ho Fornesedor/Kompania

Enkontru PNDS ho Fornesedor/Kompañia iha Munisípiu.

2.5 Igualdade Jéneru no Inkluzaun Sosiál (JIS) integradu iha PNDS

Atividade 5.1: Planu Asaun Annual Jéneru no Inklusaun Sosial (JIS)

Iha fulan Abril-Juñu 2019, progresu implementasaun atividades JIS atinji ona 17% husi atividades 
30 ne’ebé estipula ona iha PAAJIS 2018/2019 nian inklui atividades hirak hanesan tuir mai neé:
•	  Halibur dadus bazeia ba agregadu Jéneru no inkluzaun sosiál liu husi MIS;
•	 Partisipa iha treinamentu kona-ba Abordagem Integrado Genero no Orsamento Sensivel ba 

Jeneru ne’ebé hala’o iha Salaun VIP MAE;
•	 Partisipa iha enkontru anuál Ema ho Defisiénsia nian iha MSSI hodi koalia kona-ba planu 

asaun anuál Ema ho Defisiénsia (EHD) nian;
•	 Fo treinamentu JIS nian iha nivel Nasionál hodi kuntinua fo treinamentu ba ekipa
Munsípiu no post-test antes implementa PNDS Faze III Siklu 2 nian iha. Iha treinamentu ne’e, inklui 
mós distribui livru JIS hamutuk livru 583 ho nia detalle hanesan tuir mai ne’e:

- Livu JIS 52 ba ekipa Nasionál;
- Livru JIS 329 ba ekipa Munisípiu no FPA sira;
- Livru JIS 202 ba Suku ne’ebé implemeta PNDS Faze III Siklu 2.

Iha livru JIS ne’e, hanesan guia implemetasaun Jenéru no Inkluzaun Sosiál PNDS nian, ne’ebé 
funsionáriu PNDS sira bele utiliza hanesan giaun ida iha kualker etapa implementasaun PNDS nian.

Objetivu husi guia ida ne’e mak atu fo dalan ka maneira oinsa atu hasa’e partisipasaun feto no EHD 
sira iha etapa implementasaun PNDS. Iha livru JIS ne’e mós inklui ona informasaun kona-ba oinsa 
atu konstrui rampa no lutu kaer fatin tuir estandar PNDS nian ne’ebé mós hetan ona kuinesementu 
husi oganizasaun EHD nian hanesan ADTL no RHTO.
•	 Kompleta tan ona radio talk show iha Munisípiu rua (2) hanesan: Ainaro no Manufahi. Objetivu husi 

radio talk show neé mak atu fo oportunidade ba ita nia membru EJS feto no ema ho defisiensia sira 
ne’ebé durante ne’e involve ona iha PNDS atu fahe sira nia esperensia liu husi radio komunidade 
ho nuneé sira bele enkoraja feto maluk no ema ho defisiensia sira seluk atu hola parte mós iha 
PNDS no hetan benefisiu husi PNDS. Informasaun ne’ebé fahe liu husi radio talk show mak 
hanesan: motivasaun partisipa iha PNDS, benefisiu husi PNDS, sasatan no solusaun iha PNDS.

Ekipa Jender, Membru EJS no ema ho defisiensia iha radio talk show iha Munisípiu Ainaro.

2.6 Atividade Adisional
2.6.1 Sorumutu no Sosializasaun Fatin Halimar (Playground)
Liu husi programa “Halimar, Aprende, no Deskobre Susesu (HANDS)” ne’ebé foka ba edukasaun 
pré-eskolár, Sekretariadu Tékniku PNDS hamutuk ho Ministériu Edukasaun Ensino Pre-Eskolár 
hala’o sosializasaun nivel Nasionál kona-ba mata dalan implementasaun Fatin Halimar 70 ne’ebé 
sei implementa iha tinan 2019. 

Objetivu husi Sosializasaun ne’e mak atu fahe informasaun jeral kona-ba mata dalan implementasaun 
iha parte sosiál, tékniku no finansas hodi bele implementa projetu Fatin Halimar tuir tempu ne’ebé 
determina ona ho kualidade ne’ebé di’ak. Atividade ne’e partisipa husi Diretur Interinu Sekretariadu 
Tékniku PNDS, Diretora Nasionál Ensinu Pre-Escolar, Diretur Edukasaun Munisípiu 12 no Diretur 
Delegasaun PNDS Munisípiu 12 inklui RAEOA no mós Fasilitador Sosial, Finansas no Tékniku.

Sosializasaun Fatin Halimar (Playground).

2.6.2 Programa Retornu Ekonómika Baziku (PREB)

Hahú períodu fulan Abril – Juñu 2019, Komunidade re- estabelese grupu iha Suku pilotu 3 hanesan 
atividade kontinuasaun depois de implementasaun fasilitasaun Metaplan no koordenasaun parséria 
nivel Munísipiu tinan kotuk. Progresu pozitivu husi komunidade Suku pilotu 3 maka; sira ho inísiativa 
rasik forma grupu iha Suku laran hodi halo atividade buka moris, ekipa PNDS fo apoiu prosesu 
Jestaun interna no halo sosializasaun ba kriteriu forma grupu bazeia ba prosedimentu forma grupu 
modelu ne’ebe efetívu no simples.

Durante periodu ida ne, iha atividade prinsipal 2 husi PREB primeiru maka: kontinua implementasaun 
atividade pilotu iha Suku 3 (Vaviquinia, Lalawa & Laubuno) no hahú planeia hodi halo preparasaun 
assesmentu viabilidade ekonomia PNDS Faze III Siklu 2 ba prioridade Suku ne’ebé iha ligasaun ho 
atividade sosíu ekonómika PREB.

Atividade prinsipal segundu husi PREB maka preparasaun assesmentu viabilidade ba prioridade 
PNDS Faze III Siklu 2 ne’ebe iha ligasaun ho atividade sosíu ekonómika PREB ho total prioridade 
19 (sinulu-resin-sin) iha Munisípiu 7. Assesmentu Viabilidade ekonomia ida ne’e importante tebes ba 
PNDS antes implementasaun infrastruktura ho típu hirak ne’e iha Suku. Aprende husi experiensia 
anterior hatudu katak kuaze infrastruktura barak ne’ebe estadu / NGO harii maibe komunidade sira 
la utuliza propríu, ho razaun ne’e analisa viabilidade sai hanesan baze fundamental ba PNDS antes 
foti desijaun iha futuru.

Grupu Nare-Nare Foka ba Atividade Horticultura no Simpan Pinjam iha Suku Lalawa Postu Tilomar Munísipiu Covalima.

Grupu Gil-lara ho Daa-lara Atividade Prinsipal Grupu 2 maka Agrikultura. Iha Suku Laubuno Postu Administrativu Postu 
Atsabe Munísipiu Ermera.

3. Konklusaun
Relatóriu ida ne’e atualiza liu ba rezultadu implementasaun PNDS ne’ebé kobre fulan Abril – Juñu 
2019. Ba 20 trimestre ida ne’e hanesan periodu kontinuasaun ba preparasaun no hahú implementa 
Faze III Siklu 2, inisiu ba Sosializasaun no Determina projetu Faze III Siklu 2, kontinua kolabora 
ho parseiru kona-ba Programa Retornu Ekonómiku Báziku, kontrusaun no rehabilitasaun Edifisiu 
Eskola Bazika Filial sia (9) no Implementasaun Fatin Halimar 70.

Rezultadu implementasaun PNDS durante periodu ida ne’e konklui katak:

•	 Gastus orsamentu Jeral Estadu hamutuk $4,602,254.24 ou atinji 46%;
•	 Governu Australia (GoA) apoiu treinamentu ba funsionáriu PNDS Nasionál no Sub-Nasionál 

hamutuk ema 130;
•	 Realiza atividade sosializasaun Programa PNDS Faze III Siklu 2 iha Suku 202, hala’o survey no 

prepara halo POI ba Suku 202;
•	 Partisipasaun Feto iha Atividade PNDS hamutuk ema 627 ka 28%;
•	 Rezultadu husi re-verifikasaun ne’e projetu 300 mak prienxe rekejitus no tuir matadalan PNDS 

ne’ebé posibilidade sei implementa iha Faze III Siklu 2 ba Suku 202;
•	 Treinamentu JIS iha nivel Nasionál no Munsípiu inklui mós distribui livru JIS hamutuk livru 583;
•	 Kontinua halo enkontru koordenasaun ho seitores Setór relevantes;
•	 Hala’o enkontru kordenasaun Internal no eksternal iha PNDS no Parseiru sira;
•	 Sosializasaun Fatin Halimar (Playground) ba implementasaun Fatin Halimar 70 iha tinan 2019;
•	 Sosializasaun iha nivel Nasionál no Munisípiu ba konstrusaun no rehabilitasaun Edifisiu Eskola 

Bazika Filial sia (9) iha Munisipiu 7;
•	 Kontinua implementasaun atividade pilotu iha Suku 3 (Vaviquinia, Lalawa Laubuno) no 

preparasaun assesmentu veabilidade ba prioridade PNDS Faze III Siklus 2.

PNDS kontinua hadi’a kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha Suku hotu.

Planu 30 Trimestre (Jullu - Setembru 2019)

4. Anexu

1) Enkuadramentu PNDS

2) Relátoriu Planu Asaun Anual 20 Trimestre 2019

Anexu 1. Enkuadramentu Programa Nasionál Dezenvolvimentu Suku

Anexu 2: Relátoriu Planu Asaun Anual ba 30 Trimestre 2018








